Na osnovu člana 20. stav 5. tačka a) Zakona o unutrašnjim poslovima Bosansko-podrinjskog kantona Goražde („Službene novine BPK-a Goražde“ broj: 9/10) i člana 50. Zakona o policijskim službenicima kantona (« Službene novine Bosansko-podrinjskog kantona Goražde « broj: 12/06, 13/07, 8/08,17/08 i 7/09 ) na prijedlog policijskog komesara, ministar Ministarstva za unutrašnje poslove Bosansko-podrinjskog kantona Goražde d o no s i
P R A V I L N I K

O NAČINU I RASPOREDU TESTIRANJA KANDIDATA I SISTEMU BODOVANJA U PROCESU ODABIRA POLICIJSKIH SLUŽBENIKA

Član 1.

(Predmet)
Ovim Pravilnikom propisuje se sadržaj, način i rapored testiranja i sistem bodovanja, tijela koja vrše testiranje i propisuju druga pitanja koja su od značaja za provjeru stručne, radne i druge sposobnosti kandidata u procesu odabira za prijem policijskih službenika u Upravi policije Ministarstva za unutrašnje poslove Bosansko-podrinjskog kantona Goražde (u daljem tekstu: policijski organ).
Član 2.

(Primjena propisa)
Primjenom Zakona o zaštiti ličnih podataka („Službeni glasnik BiH”, broj: 49/06, 75/11 i 89/11), svim kandidatima koji se prijavljuju na Javni konkurs - oglas, u cilju zaštite ličnih podataka, dodjeljuje se identifikacioni broj-šifra, umjesto ličnog imena i prezimena.

Šifru za svakog kandidata određuje Komisija, uz obezbjeđenje najvišeg stepena tajnosti. 
Procesu testiranja podliježu svi kandidati koji su prijavljeni na javni oglas i ispunjavaju opće i posebne uvjete propisane Zakonom o policijskim službenicima kantona (u daljem tekstu:Zakon), Pravilnikom o unutrašnjoj organizaciji Ministarstva za unutrašnje poslove Bosansko-podrinjskog kantona Goražde i drugim propisima.
Član 3.

(Testiranje)
1) Testiranje se vrši prema nivou pristupa policijskom organu, utvrđenom članom 42. Zakona.

2) Policijski službenik pristupa policijskom organu:

a) u činu policajca – kao prvi nivo pristupa, za kandidate s najmanje završenim IV stepenom školske spreme, 

b) u činu mlađeg inspektora- kao drugi nivo pristupa, za kandidate s najmanje završenim VI stepenom školske spreme.
Član 4.

(Rok za testiranje)
Testiranje se obavlja u roku od 30 dana poslije isteka roka za prijavu.Samo kandidati koji su blagovremeno dostavili prijave i svu traženu dokumentaciju i koji su dokazali ispunjavanje općih i posebnih uvjeta imaju pravo pristupiti testiranju.
Član 5.

(Posebni uvjeti)
1) Kandidat za testiranje, pored općih uvjeta koji se odnose na prijem u radni odnos policijskih službenika propisanih članom 46. Zakona, mora ispunjavati sljedeće posebne uvjete:

a) da ima položen vozački ispit “B” kategorije i

b) da ispunjava kriterije Morfološkog statusa.

2) Kandidati se testiraju po slijedećem redoslijedu:

a) morfološki status,

b) test općeg znanja, uključujući pisani rad,

c) test fizičke sposobnosti,

d) intervju.

3) Kandidat koji ne prođe jedan od testova iz stava (2) ovog člana eliminiše se iz daljnjeg procesa odabira.
Član 6.

(Komisija za izbor)
1) Komisiju za izbor ( u daljnjem tekstu:Komisija), rješenjem imenuje policijski komesar. Komisija je sastavljena od:

a) tri policijska službenika sa činom samostalnog inspektora i više, koje postavlja policijski komesar,
b)  dva državna službenika zaposlena u Ministarstvu za unutrašnje poslove Bosansko-podrinjskog kantona Goražde (u daljem tekstu: Ministarstvo), koji imaju najmanje službeno zvanje stručnog savjetnika, koje postavlja ministar.

2) Komisijom predsjedava policijski službenik sa najvišim činom.

3) Komisija odluke usvaja većinom glasova svih članova. O radu Komisije i odlučivanju vodi se zapisnik koji je sastavni dio spisa predmeta.

4) U slučaju da policijski organ i Ministarstvo ne raspolažu sa dovoljnim brojem policijskih službenika i državnih službenika, koji zadovoljavaju kriterije iz stava 1. tačke a) i b) ovog člana, u Komisiju se mogu imenovati policijski službenici i državni službenici koji ispunjavaju ove kriterije iz Federalnog ministarstva unutrašnjih poslova i Federalne uprave policije ili iz drugih Ministarstva za unutrašnje poslove kantona u Federaciji Bosne i Hercegovine.
Član 7.

(Nadlžnosti Komisije)
Komisija je nadležna za:

a) raspisuje Javni oglas,

b) utvrđivanje sadržaja testova iz člana 5. stav (2) ovog Pravilnika, najkasnije  24 sata prije početka  testiranja, uz odobrenje policijskog komesara, 

c) utvrđuje listu pitanja za intervju iz člana 5. stav 2. tačka d), najkasnije  24 sata prije početka  intervjua, uz odobrenje policijskog komesara,
d)  provođenje postupka testiranja, 

e) utvrđivanje liste kandidata koji su ispunili uvjete za pristupanje testiranju,
f)  utvrđivanje konačnih rezultata za svakog kandidata, na osnovu broja bodova u svakom testu i ukupnog broja bodova za sve testove, te eliminaciju kandidata iz daljnjeg procesa testiranja, u skladu sa članom 5. stav (3) ovog Pravilnika,

g) predlaganje kandidata koji imaju najveći ukupni broj bodova sa liste iz tačke e) ovog stava, radi upošljavanja u skladu sa brojem oglašenih upražnjenih radnih mjesta.
Član 8.

(Nadzor nad radom komisije)
Nadzor nad radom Komisije neposredno sprovodi policijski komesar ili službenik koga on ovlasti.

Policijski komesar zbog uočenih nepravilnosti u radu Komisije i njenog nepridržavanja odredaba ovog Pravilnika, može smjeniti člana ili članove Komisije i imenovati drugog člana ili članove Komisije, može poništiti jedan ili više testova koje je izvršila Komisija ili cjelokupan postupak testiranja kandidata ili poništiti javni oglas.
Član 9.

(Morfološki status)
1) Morfološki status je prvi test koji vrši Komisija u  skladu sa ovim Pravilnikom.

2) Morfološki status se vrši prema Kriterijima za utvrđivanje fizičke sposobnosti kandidata u procesu odabira za prijem policijskih službenika koji čini sastavni dio ovog Pravilnika ( u daljem tekstu: kriteriji)

3) Kandidati koji zadovolje kriterije Morfološkog statusa pristupaju testu Općeg znanja uključujući i pisani rad.
Član 10.

(Test općeg znanja) 

1) Komisija priprema pitanja za test općeg znanja i temu za pisani rad najranije 24 sata prije početka testiranja.
2)  Pitanja se koncipiraju tako da se na ista može odgovoriti jasno i nedvosmisleno, odabirom jednog od ponuđenih odgovora.

3) Komisija je dužna prilikom izrade testova i teme za pisani rad voditi računa da težinu pitanja i teme za pisani rad prilagodi nivou stručne spreme u skladu sa uvjetima za pristup u čin “policajac”, odnosno “mlađi inspektor”. 
Član 11.

(Sadržaj testa općeg znanja uključujući i pisani rad) 

1) Test općeg znanja sadrže pitanja iz slijedećih oblasti: Ustavno pravo-ustavno uređenje Bosne i Hercegovine, Federacije Bosne i Hercegovine i Bosansko-podrinjskog kantona Goražde, upravno pravo i organizacija uprave u Bosni i Hercegovini, Zakon o unutrašnjim poslovima Bosansko-podrinjskog kantona Goražde, Zakon o policijskim službenicima kantona, upravni spor, kancelarijsko poslovanje, radno pravo, krivično i prekršajno pravo, propisi iz oblasti sigurnosti saobraćaja na putevima, javnog reda i mira, propisi o ličnoj karti, ličnom imenu, prebivalištu, boravištu i državljanstvu građana.

2) Pisani rad iz bosanskog, srpskog  ili hrvatskog jezika iz člana 10.  Pravilnika će se bodovati po slijedećem kriterijima: poznavanje pravopisa, izražavanju, urednosti, odgovoru na zadanu temu i kompoziciji teksta.

3) Vrijeme za izradu testa Općeg znanja je 45 minuta i vrijeme za izradu pisanog rada je 45 minuta.
Član 12.

(Tajnost sadržaja testa općeg znanja)
1) Komisija je dužna čuvati tajnost sadržaja testova, kako sadržaj istih, pitanja i odgovori, ne bi bili učinjeni dostupnim kandidatima prije početka testiranja.

2) Predsjednik Komisije će, u cilju zaštite podataka iz stava (1) ovog člana, pripremljena pitanja, tačne odgovore i cjelokupan ispitni materijal kovertirati i čuvati do početka testiranja.
3)  Komisija može u okviru iste kategorije kandidata, kandidati sa najmanje IV stepenom ili sa najmanje VI stepenom, sačiniti različita pitanja za dvije ili više različitih grupa, tako da dvije ili više grupa dobiju testove različitog sadržaja.Na naprijed navedeni način će se obavezno postupiti kada prijave podnese veći broj kandidata, tako da se svi ne mogu istovremeno testirati.
Član 13.

(Test fizičke sposobnosti) 

1) Test fizičke sposobnosti obaviće instruktor Jedinice za podršku uz prisustvo predsjedavajućeg i članova Komisije. 
2)  test fizičke sposobnosti sprovest će se prema standardima fizičke sposobnosti utvrđenim Kriterijima za utvrđivanje fizičkih sposobnosti kandidata u procesu odabira za prijem policijskih službenika, koji je dat u prilogu ovog Pravilnika i čini njegov sastavni dio. Prilikom utvrđivanja broja bodova i eliminacionog nivoa, vodiće se računa o spolu i starosnoj dobi svakog kandidata.

3) Broj bodova za svakog kandidata utvrdiće se na način da se kandidati koji su stekli uvjet za pristupanje ovom testu, razvrstaju u grupe prema spolu i starosnoj dobi i testiraju primjenom odgovarajućih normi iz Kriterija, a zatim rangiraju prema ostvarenim rezultatima, odnosno ukupnom broju bodova ostvarenim u ovom testu.

4) Kandidati koji nisu zadovoljili eliminacioni prag, odnosno dovoljan broj bodova u skladu sa kriterijima eliminišu se iz daljeg procesa odabira.
Član 14.
(INTERVJU)

(1) Intervju se provodi samo za kandidate koji su uspješno položili test fizičke sposobnosti iz člana 13. ovog Pravilnika.

(2) Intervju se obavlja u službenim prostorijama Ministarstva.

(3) Kandidati koji su ostvarili pravo pristupa intervjuu, Komisija poziva prema redoslijedu dodijeljenih identifikacionih brojeva - šiframa.
(4) Intervju se provodi na sljedeći način:

a) Intervju traje do 5 minuta, gdje članovi Komisije kandidatu postavljaju do pet (5) pitanja koja zapisnički utvrđuje Komisija najranije 24 sata prije Intervijua, na koje kandidat treba dati kratak, jasan i precizan odgovor, s tim da se svim kandidatima ne moraju postaviti ista pitanja;

b) Svaki član Komisije za izbor učestvuje u intervjuu i ocjenjuje kandidata ocjenama od jedan (1) do pet (5), uz obrazloženje;

c) Pitanja na intervju omogućavaju da se o kandidatu stekne objektivna slika u odnosu na njegove sposobnosti da se školuje i osposobi za rad, uključujući stil izražavanja, vanjski izgled, urednost, spretnost u konverzaciji, afinitetu za timski rad, stepen tolerancije (kulturne, etničke, spolne, međunacionalne, religijske i dr.) postignute uspjehe u nauci, umjetnosti i sportu i dr.;

d) Ocjena intervjua predstavlja zbir ocjena koje su dali članovi Komisije, podijeljen sa brojem članova Komisije;

e) Ukoliko se dobije broj ocjena sa zarezom, koristi se matematička metoda zaokruživanja na cijeli broj ;

f) Intervju nije eliminatoran.
Član 15.

(Tajnost sadržaja pitanja za Intervjuu)
1) Komisija je dužna čuvati tajnost sadržaja pitanja, kako sadržaj istih ne bi bili učinjeni dostupnim kandidatima prije početka Intervjua.

2) Predsjednik Komisije će, u cilju zaštite pitanja iz stava (1) ovog člana, pripremljena pitanja kovertirati i čuvati do početka Intervjua.
Član 16.

(Zdravstvena sposobnost)
1.) Provjeru zdravstvene radne sposobnosti vrši Zavod za zdravstvenu zaštitu zaposlenika Ministarstva unutrašnjih poslova Kantona Sarajevo. 

2.) Na provjeru zdravstvene radne sposobnosti uputiće se kandidati,  nakon objavljivanja konačne rang liste kandidata predloženih za zapošljavanje u skladu sa brojem raspisanih pozicija. U slučaju da neki kandadat ili kandidati ne zadovolje na provjeri zdravstvene radne sposobnosti, šalje se naredni kandidat ili kanidati sa Konačne rang liste. 
Član 17.

(Plan i program aktivnosti) 

1) Komisija će u roku od 10 dana od dana isteka roka za podnošenje prijava na oglas, utvrditi listu kandidata koji ispunjavaju opće i posebne uvjete i koji su blagovremeno dostavili potpunu dokumentaciju. Zapisnički će se konstatovati razlozi eliminacije kandidata zbog neblagovremene prijave, nepotpune dokumentacije i neispunjavanja pojedinih uvjeta.
2)  Testiranje svih kandidata koji su stekli uvjete za pristupanje testovima obaviće se u roku od 20 dana od dana utvrđivanja liste kandidata koji su stekli pravo za pristupanje testiranju.

3) Ukoliko je pravo za pristupanje testiranju stekao pravo nesrazmjerno veliki broj kandidata, testiranje se može istovremeno obaviti na više lokacija. Policijski komesar će u slučaju istovremenog testiranja kandidata na više lokacija pismeno odrediti potreban broj policijskih službenika sa zadatkom pružanja pomoći članovima Komisije u provođenju procesa testiranja.

4) Komisija će uz saglasnost policijskog komesara angažovati stručnu osobu- profesora bosanskog, srpskog  ili hrvatskog jezika i književnosti  za pripremu i ocjenu pisanog rada iz člana 5. stav 2. tačka b) ovog Pravilnika.
5)  Komisija će vršiti bodovanje testova u skladu sa Kriterijima.

6) Komisija će konačne rezultate utvrditi odmah, a najkasnije u roku od 7 dana od dana okončanja testiranja i iste odmah, a najkasnije u roku od dva dana po utvrđivanju, zajedno sa zapisnicima, izvještajem o radu i cjelokupnim spisom predmeta dostaviti policijskom komesaru.
7)  Policijski organ objavljuje na svojoj oglasnoj ploči listu sa rezultatima postignutim na svakom testu, kao i konačne rezultate svih kandidata koji su pristupili testovima nakasnije u roku od 30 dana od dana posljednjeg testiranja. Na bodovnoj listi navode se i kandidati koji su uspješno završili testiranje i kandidati koji su predloženi za zapošljavanje.
Član 18.

(Eliminacioni prag) 
1) Eliminacioni prag predstavlja onaj broj bodova koji je dovoljan za uspjeh kandidata na testu i sticanje prava za pristupanje narednom testu.

2) eliminacioni prag za test općeg znanja predstavlja:

a) najmanje 60% od maksimalnog broja bodova koji se mogu ostvariti u ovoj vrsti testa, za kandidate koji pristupaju za čin policajca-kandidati sa završenim najmanje IV stepenom školske spreme,
b)  najmanje 60% od maksimalnog broja bodova koji mogu ostvariti u ovoj vrsti testa, za kandidate koji pristupaju za čin mlađeg inspektora-kandidati sa završenim najmanje VI stepenom stručne spreme.

3) Eliminacioni prag za test fizičkih sposobnosti predstavlja rezultat fizičkih testova ispod zadovoljavajućeg minimuma, utvrđen standardizovanim testom iz člana 13. stav (2) ovog Pravilnika.
4)  Eliminacioni prag za drugi test koji policijski organ smatra potrebnim ili opravdanim utvrđuje Komisija uz odobrenje policijskog komesara, ukoliko odredi provođenje ove vrste testa: Komisija će u svakom slučaju odrediti i provesti ovu vrstu testa, kada dva ili više kandidata za isto radno mjesto ostvare jednak ukupni broj bodova i kada se primjenom drugih propisa, posebno propisa iz oblasti boračke i invalidske zaštite, ne može dati prednost jednom od tih kandidata.

5) Ukoliko kandidat ne ostvari eliminacioni prag na određenom testu, tada gubi pravo da pristupi narednom testu i eliminiše se iz daljeg izbornog procesa.

6) Komisija je dužna zapisnički konstatovati ostvarene rezultate svakog od kandidata, te u zapisnik navesti i obrazložiti razloge eliminacije za eliminisane kandidate. Na formu zapisnika se primjenjuju odgovarajuće odredbe Zakona o upravnom postupku.
Član 19.

(Održavanje reda prilikom testiranja) 

1) Predsjedavajući i članovi Komisije dužni su se starati o redu prilikom provođenja testiranja: Prilikom testiranja nije dozvoljeno korištenje bilo kakvih drugih sredstava i materijala, izuzev onih koje Komisija odredi. 

2) Komisija može iz daljeg postupka eliminisati i kandidata koji se ne pridržava uputa o radu prilikom testiranja i svojim ponašanjem ometa postupak testiranja ili koji prilikom testiranja koristi nedozvoljena sredstva odnosno prepisuje ili zatraži odgovore od drugog kandidata ili koji učini dostupnim odgovore drugom kandidatu.

3) Predsjedavajući i članovi Komisije mogu pojasniti kandidatima sadržaj pojedinih pitanja iz testa, s time što ne smiju dati ili sugerisati tačan odgovor.
Član 20.

(Naknada) 

Predsjedavajućem i članovima Komisije, administrativnom osoblju, te angažovanom instruktoru Jedinice za podršku, stručnoj osobi za pripremu i ocjenu pisanog rada i drugim policijskim službenicima zaduženim za pružanje pomoći Komisiji prilikom provođenja procesa testiranja pripada pravo na naknadu. O visini naknade odlučuje  policijski komesar i prema dostavljenim izvještajima predsjedavajućeg Komisije. 
Član 21.

(Utvrđivanje konačnih rezultata) 

1) Ocjenjivanje kandidata provodi Komisija i stručna osoba iz člana 17. stav (4) ovog Pravilnika, na način propisan Zakonom i ovim Pravilnikom, tako da zasebno izvrši ocjenu i bodovanje svakog testa za koji je predviđeno bodovanje, a zatim utvdi ukupan broj bodova za svakog kandidata, prema kojem će sačiniti listu kandidata za oglašeno upražnjeno radno mjesto, tako da na početku liste navede šifru kandidata sa najvećim brojem bodova, uz naznaku bodova za pojedinačne testove, te šifru svakog slijedećeg kandidata, prema ostvarenom broju bodova, opadajućim slijedom.
2)  Za kandidate koji su eliminisani u određenoj fazi testiranja; Komisija će navesti broj ostvarenih bodova u testu-testovima u kojima su ostvarili broj bodova veći ili jednak broju bodova utvrđenom kao eliminacioni prag, te broj bodova odnosno razloge za eliminaciju u testu u kojem nisu zadovoljili eliminacioni prag ili su eliminisani iz drugih razloga, predviđenih članom 19. stav 2. ovog Pravilnika,

3) Izvještaj sa cjelokupnim spisom predmeta Komisija dostavlja policijskom komesaru u roku iz člana 17. stav (6) ovog Pravilnika. Liste koje se dostavljaju policijskom komesaru pored šifre sadrže i lične podatke kandidata.
Član 22.
                          ( Žalba na odluku Komisije za izbor)
(1) U roku od 8 dana od dana objavljivanja liste iz člana 52. stav 1. Zakona svaki kandidat može izjaviti žalbu Policijskom odboru.

(2) Kad je žalba iz stava 1. ovog člana podnesena, proces odabira se privremeno prekida.

(3) Tek kad Policijski odbor odluči o svim podnesenim žalbama i pismeno obavijesti                 
      policijskog komesara, policijski komesar će odobriti listu kandidata predloženih za     
      zapošljavanje.
Član 23.
                                     (Sigurnosne provjere)
(1) Nakon odobravanja liste kandidata predloženih za zapošljavanje iz člana 53. stav 3. Zakona, kandidati će biti podvrgnuti sigurnosnim provjerama u skladu sa Zakonom o zaštiti tajnih podataka BiH.

(2) U slučaju da predloženi kandidat ne prođe sigurnosne provjere, isti će biti isključen iz daljeg procesa odabira.
Član 24.

(Ravnopravnost spolova) 

Gramatička terminologija u ovom Pravilniku podrazumjeva uključivanje oba spola. 
Član 25.

(Stupanje na snagu)
Ovaj Pravilnik stupa na snagu narednog dana od dana objavljivanja u Službenim novinama Bosansko-podrinjskog kantona Goražde.
Član 26.

(Prestanak primjene ranijeg pravilnika)
Stupanjem na snagu ovog Pravilnika prestaje primjena Pravilnika o načinu i rasporedu testiranja kandidata u procesu odabira policijskih službenika („Službene novine BPK-a Goražde“ broj:15/06) 
Broj: 07-01-02-3832/14

Datum: 29.09.2014. godine
                                                      M I N I S T A R
                                                    Osman Subašić
KRITERIJ ZA UTVRĐIVANJE FIZIČKE SPOSOBNOSTI KANDIDATA U PROCESU ODABIRA ZA PRIJEM POLICIJSKIH SLUŽBENIKA 

I  Kriteriji za ocjenu morfološkog statusa. 
	Muškarci (starosna dob 18-35 godina) 

	Tjelesna visina 176 cm i više

	Tjelesna težina-(tjelesna visina- 100) + 10 i – 10 kg u odnosu na visinu


	Žene (starosna dob 18-35 godina) 

	Tjelesna visina 166 cm i više

	Tjelesna težina -(tjelesna visina- 100) + 10 i – 10 kg u odnosu na visinu


Vaga kojom se utvrđuje tjelesna težina kandidata, mora biti baždarena i certifikovana od nadležne institucije.

Kriteriji morfološkog statusa su eliminatorni.
II Testovi fizičkih sposobnosti 
Testiranje fizičkih sposobnosti vrši se primjenom sedam testova i to: 

a) muškarci  

od 18 do 27 godina

	Redni broj
	Naziv testa
	Kriterij testa

	1.
	Sklekovi za 20 sekundi
	10 i više

	2.
	Prekloni za 30 sekundi
	16 i više

	3.
	Skok u dalj iz mjesta
	210 cm i više

	4.
	Taping test za 20 sekundi
	30 i više 

	5.
	Magont  test
	15 sekundi i manje

	6.
	Koverta test
	22 sekunde i manje

	7.
	Kuper test (trčanje 12 minuta)
	2400 m i više


Od 28 do 35 godina

	Redni broj
	Naziv testa
	Kriterij testa

	1.
	Sklekovi za 20 sekundi
	9 i više

	2.
	Prekloni za 30 sekundi
	15 i više

	3.
	Skok u dalj iz mjesta
	200 cm i više

	4.
	Taping test za 20 sekundi
	29 i više 

	5.
	Magont  test
	16 sekundi i manje

	6.
	Koverta test
	23 sekunde i manje

	7.
	Kuper test (trčanje 12 minuta)
	2300 m i više


b) žene 

od 18 do 27 godina

	Redni broj
	Naziv testa
	Kriterij testa

	1.
	Sklekovi za 20 sekundi
	7 i više

	2.
	Prekloni za 30 sekundi
	12 i više

	3.
	Skok u dalj iz mjesta
	150 cm i više

	4.
	Taping test za 20 sekundi
	28 i više 

	5.
	Magont  test
	17 sekundi i manje

	6.
	Koverta test
	24 sekunde i manje

	7.
	Kuper test 12 minuta
	1700 m i više


od 28 do 35 godina

	Redni broj
	Naziv testa
	Kriterij testa

	1.
	Sklekovi za 20 sekundi
	6 i više

	2.
	Prekloni za 30 sekundi
	11 i više

	3.
	Skok u dalj iz mjesta
	140 cm i više

	4.
	Taping test za 20 sekundi
	27 i više 

	5.
	Magont  test
	18 sekundi i manje

	6.
	Koverta test
	25 sekundi i manje

	7.
	Kuper test 12 minuta
	1600 m i više


 Opis testova fizičkih sposobnosti
1. Sklekovi za 20 sekundi
a) Instrumenti:

- štoperica sa 1/10 sekundi

b) Zadatak:

- kandidat zauzme položaj na rukama tako da prstima nogu dlanovima dodiruje podlogu. Tijelo i ruke zauzimaju položaj pravog ugla. Iz te pozicije kandidat se spušta naprežući mišiće sve dok grudima ne dodirne pod, a zatim se ponovo vraća u prvobitni položaj.

c) Ocjenjivanje:

- Ocjenjuje se broj korektno izvedenih sklekova u intervalu od 20 sekundi.

d) Napomena:

- Kandidat svo vrijeme drži opruženo tijelo ne smije njihati naprijed ili nazad pri spuštanju. Laktovi pri spuštanju i podizanju moraju prolaziti.
2. Preklon za 30 sekundi
a) Instrumenti:

- Štoperica sa 1/10 sekundi

b) Zadatak:

- Kandidat leži na ledima, na tlu (strunjaca) nogama zgrcenim pod uglom od 90 stepeni. Dlanovi su ukršteni na potiljku sa laktovima razmaknutim ustranu, partner mu fiksira stopala. Kandidat podizajuci trup sa zasukom, naizmjenicno u lijevu i desnu stranu što brže može, u intervalu od 30 sekundi pritom mora dotaci laktom suprotno koljeno.

c) Ocjenjivanje:

- Ocjenjuje se broj korektno izvedenih i dovršenih dizanja u vremenu od 30 sekundi.
3. Skok udalj iz mjesta
a) Instrumenti:

- tatami strunjače

- čelična traka za mjerenje

b) Zadatak:

- Kandidat se odrazi sunožno sa linije obilježene na parketu i odskoči na strunjaču što može više, obavezan je sunožan doskok. Izvode se dva pokušaja, a nepravilno izvedeni skokovi se ponavljaju.

c) Ocjenjivanje:

- Mjeri se dužina skoka normalno na odraznu liniju. Boduje se bolji rezultat izmjeren u centimetrima.

Tačnost mjerenja je 1 centimetar.

d) Napomena:

- Kandidat skače bos. Dupli odraz dozvoljen.

Skok se izvodi iz sunožnog položaja stopala. Dozvoljeno je podizanje na prste skoka.
4. Taping test
Instrumenti:

- sto standardnih dimenzija

- štoperica

- taping krugovi od šperploče

Zadatak:

- Kandidat sjeda na stolac i dlanove postavlja na podlogu što mu je desni dlan u desnom krugu tapinga, a lijevi na sredini tapinga.

Kandidat na znak "sad" pa do isteka

20 sekundi izvodi više ispravnih ciklusa koji se sastoje od neprekidnog pokreta. Desnim dlanom unakrsno preko lijeve ruke dodiruje lijevi krug tapinga, nakon čega dodiruje desni krug tapinga.Navedeni ciklusi se naizmjenično ponavljaju do isteka sekundi.Zadatak je završen po isteku 20 sekundi. Test se mjeri samo jednom. Zadatak se ne uvježbava.
5. Magont (okretnost na tlu)
Vrijeme rada: za jednog kandidata 4 minute

Broj ispitivača: jedan ispitivač

Rekviziti: 4 strunjače dimenzija (2x1metar), jedan džudo kimono propisno smotan, štoperica.

Opis mjesta izvodenja:

Zadatak se izvodi u prostoriji ili otvorenom prostoru minimalnih dimenzija 8x4 metra. Tri strunjače su uzdužno nastavljene jedna na drugu, a četvrta je postavljena okomito na kraju treće strunjače (u obliku slova L).

Na kraju četvrte strunjače je propisno složen kimono.

Zadatak:

Kandidat leži potrbuške poprečno na prvoj strunjači potpuno opružen, sa rukama ispruženim naprijed. Na znak "sad" kandidat se valja bočno preko tri postavljene strunjače. Kad čitavim tijelom dode na četvrtu strunjaču, postavi se četveronoške i ide natraške (četveronožno) preko četvrte strunjače do dimona, obuhvata kimono koljenima bez pomoći ruku (bez okretanja) i ponovo se četveronoške vraća do treće strunjače. Okrene se za 90 stepeni, leđima prema prvoj strunjači (kimono je i dalje medu nogama) i koluta se unazad do kraja prve strunjače.Zadatak je završen kada kandidat poslije tačno obavljenog zadatka pređe bilo kojim dijelom tijela rub posljednje strunjače.

Ocjenjivanje:

Mjeri se vrijeme u desetinkama sekundi od znaka "sad" do momenta kada kandidat kolutanjem pređe bilo kojim dijelom tijela rub posljednje strunjače. Test se izvodi dva puta. Boduje se srednja vrijednost oba rezultata.

Zadatak se ne uvježbava.
6. Koverta test
a) Instrumenti:

- strunjaca 3 x 5 metara

- stalci 5 kom.

- Štoperica

b) Zadatak:

Radni podij je pravougaonik dimenzija 3x5metara. Na svakom uglu nalazi se po jedan stalak koji uokviruje navedeni pravougaonik i u sredini pravougaonika nalazi se centralni stalak. Kandidat stoji sa vanjske strane stalka (lijeve ili desne). Na znak "sad", trci oko oba stalka s vanjske strane prema sredini (oko stalka) u obliku broja 8 oko druga dva vanjska stalka i opet oko srednjeg stalka, pa dolazi do pozicije početnog položaja. U jednom mjerenju kandidat ima zadatak da tri puta istrči stazu oblika broja 8.

c) Ocjenjivanje:

- Test se mjeri dva puta, a uzima se srednja vrijednost testa.

- Zadatak se ne uvježbava.
7. Kuperov test- trčanje 12 minuta
a) Instrumenti:

- štoperica

- staza od 400 metara

- pištaljka

b) Zadatak:

- Kandidati sa cilja iz visokog starta kreću na znak pištaljke.

Trče ili hodaju 12 minuta.

c) Ocjenjivanje:

- mjeri se pretrčana dužina.

Testovi fizičkih sposobnosti boduju se na osnovu postignutih rezultata, skalom od 0 do 5 bodova za svaki test, tako da je ukupan broj mogućih bodova na testovima motoričkih sposobnosti 35.

Da bi kandidat zadovoljio najmanje 15 bodova, a da pri tome nije ocjenjen na tri testa sa 0 bodova.

Kandidat nije zadovoljio ukoliko je na tri testa ocjenjen sa 0 bodova, bez obzira na ukupno ostvaren broj bodova na testovima motoričkih sposobnosti.

Svi kandidati koji zadovolje bit će rangirani na osnovu broja postignutih bodova na testu motoričkih sposobnosti.
 Normativi procjene fizičkih sposobnosti:

1) Broj sklekova 
Od 18-27 godina

	spol
	BODOVI

	
	0
	1
	2
	3
	4
	5

	Muškarci
	Manje od 10
	10
	11
	12
	13
	14 i više

	Žene
	Manje od 7
	7
	8
	9
	10
	11 i više


Od 28-35 godina

	spol
	BODOVI

	
	0
	1
	2
	3
	4
	5

	Muškarci
	Manje od 9
	9
	10
	11
	12
	13 i više

	Žene
	Manje od 6
	6
	7
	8
	9
	10 i više


Napomena: Žene rade test sa koljena.

2) Broj pretklona za 30 sekundi
Od 18-27 godina

	spol
	BODOVI

	
	0
	1
	2
	3
	4
	5

	Muškarci
	Manje od 16
	16-17
	18-19
	20-21
	22-23
	24 i više

	Žene
	Manje od 12
	12-13
	14-15
	16-17
	18-19
	20 i više


Od 28-35 godina

	spol
	BODOVI

	
	0
	1
	2
	3
	4
	5

	Muškarci
	Manje od 15
	15-16
	17-18
	19-20
	21-22
	23 i više

	Žene
	Manje od 11
	11-12
	13-14
	15-16
	17-18
	19 i više


3) Skok u dalj iz mjesta
Od 18-27 godina

	spol
	BODOVI

	
	0
	1
	2
	3
	4
	5

	Muškarci
	Manje od 210
	210-219
	220-229
	230-239
	240-249
	250 i više

	Žene
	Manje od 150
	150-159
	160-169
	170-179
	188-189
	190 i više


Od 28-35 godina

	spol
	BODOVI

	
	0
	1
	2
	3
	4
	5

	Muškarci
	Manje od 200
	200-209
	210-219
	220-229
	230-239
	240 i više

	Žene
	Manje od 140
	140-149
	150-159
	160-169
	170-179
	180 i više


Napomena: Svi kandidati izvode po dva pokušaja. Boduje se bolji rezultat.

4) Taping test – 20 sekundi
Od 18-27 godina

	spol
	BODOVI

	
	0
	1
	2
	3
	4
	5

	Muškarci
	Manje od 30
	30-33
	34-37
	38-41
	42-45
	46 i više

	Žene
	Manje od 28
	28-31
	32-35
	36-39
	40-43
	44 i više


Od 28-35 godina

	spol
	BODOVI

	
	0
	1
	2
	3
	4
	5

	Muškarci
	Manje od 29
	29-32
	33-36
	37-40
	41-44
	45 i više

	Žene
	Manje od 27
	27-30
	31-34
	35-38
	39-42
	43 i vše


5) Magont
Od 18-27 godina

	spol
	BODOVI

	
	0
	1
	2
	3
	4
	5

	Muškarci
	Više od 19
	19-18,1
	18-17,1
	17-16,1
	16-15,1
	15 i manje

	Žene
	Više od 21
	21-20,1
	20-19,1
	19-18,1
	18-17,1
	17 i manje


Od 28-35 godina

	spol
	BODOVI

	
	0
	1
	2
	3
	4
	5

	Muškarci
	Više od 20
	20-19,1
	19-18,1
	18-17,1
	17-16,1
	16 i manje

	Žene
	Više od 22
	22-21,1
	21-20,1
	20-19,1
	19-18,1
	18 i manje


Napomena: Svi kandidati izvode test dva puta. Boduje se srednja vrijednost pokušaja.

6) Koverta test
Od 18-27 godina

	spol
	BODOVI

	
	0
	1
	2
	3
	4
	5

	Muškarci
	Više od 30
	30-28,1
	28-26,1
	26-24,1
	24-22,1
	22 i manje

	Žene
	Više od 32
	32-30,1
	30-28,1
	28-26,1
	26-24,1
	24 i manje


Od 28-35 godina

	spol
	BODOVI

	
	0
	1
	2
	3
	4
	5

	Muškarci
	Više od 31
	31-29,1
	29-27,1
	27-25,1
	25-23,1
	23 i manje

	Žene
	Više od 33
	33-31,1
	31-29,1
	29-27,1
	27-25,1
	25 i manje


Napomena: Svi kandidati izvode test dva puta. Boduje se srednja vrijednost pokušaja.

7) Kuper test
Od 18-27 godina

	spol
	BODOVI

	
	0
	1
	2
	3
	4
	5

	Muškarci
	Manje od 2400
	2400-2600
	2601-2800
	2801-3000
	3001-3200
	3201 i više

	Žene
	Manje od 1700
	1700-1800
	1801-1900
	1901-2000
	2001-2100
	2101 i više


Od 28-35 godina

	spol
	BODOVI

	
	0
	1
	2
	3
	4
	5

	Muškarci
	Manje od 2300
	2300-2500
	2501-2700
	2701-2900
	2901-3100
	3101 i više

	Žene
	manje 1600
	1600-1700
	1701-1800
	1801-1900
	1901-2000
	2001 i više


III TEST OPĆEG ZNANJA I PISANI RAD
 Test općeg znanja i pisani rad
Test općeg znanja sadrži 25 pitanja.

Svako pitanje na testu općeg znanja ima više ponuđenih odgovora, a tačan je samo jedan.

Kandidat će na listu za odgovore označiti tačan odgovor (u kvadratić).

Svaki tačan odgovor boduje se sa 1 bod.

Ukupan broj bodova na testu je 25 bodova.

Vrijeme testiranja je 45 minuta.

Kandidati koji na testu općeg znanja postignu manje od 15 bodova eliminišu se iz daljeg testiranja.

Pisani rad o određenoj temi ocjenjuje se ocjenom od 1 do 5 što se boduje na sljedeći način:

- Ocjena 1 je ........................... 0 bodova

- Ocjena 2 je ........................... 4 boda

- Ocjena 3 je ........................... 6 bodova

- Ocjena 4 je ........................... 8 bodova

- Ocjena 5 je ......................... 10 bodova
Pisani rad ocjenjen ocjenom 1 (jedan) je eliminatoran. Vrijeme za pisani rad je 45 minuta.

Postignuti bodovi na testu općeg znanja i pisanom radu se zbrajaju, a kandidat može ostvariti 25+10=35 bodova.
IV INTERVJU
Intervju traje do 5 minuta, gdje članovi Komisije kandidatu postavljaju do pet (5) pitanja, na koje kandidat treba dati kratak, jasan i precizan odgovor, s tim da se svim kandidatima ne moraju postaviti ista pitanja;

Svaki član Komisije za izbor učestvuje u intervjuu i ocjenjuje kandidata ocjnama od jedan (1) do pet (5), uz obrazloženje;

Ocjena intervjua predstavlja zbir ocjena koje su dali članovi Komisije, podijeljen sa brojem članova Komisije;

Ukoliko se dobije broj ocjena sa zarezom, koristi se matematička metoda zaokruživanja na cijeli broj (ocjena od 1,1 do 1,4 zaokružuje se na 1, a od 1,5 do 1,9 zaokružuje se na 2; ocjena od 2,1 do 2,4 zaokružuje se na 2, a od 2,5 do 2,9 zaokružuje se na 3; ocjena od 3,1 do 3,4 zaokružuje se na 3, a od 3,5 do 3,9 zaokružuje se na 4; ocjena od 4,1 do 4,4 zaokružuje se na 4, a od 4,5 do 4,9 zaokružuje se na 5;);
Bodovanje Intervjua
Intervju se boduje na sljedeći način:

- Ocjena 1 je ........................... 0 bodova

- Ocjena 2 je ........................... 4 boda

- Ocjena 3 je ........................... 6 bodova

- Ocjena 4 je ........................... 8 bodova

- Ocjena 5 je ......................... 10 bodova
V  KONAČNO BODOVANJE
 Konačno bodovanje
Konačan rezultat testiranja izvode i sačinjava se rang- liste kandidata na osnovu ostvarenih bodova:

- na testovima fizičkih sposobnosti (15-35 bodova),

- na testu općeg znanja i iz pisanog rada (19-35 bodova) i

- na Intervju (0-10 bodova)
                                                      M I N I S T A R
                                                    Osman Subašić
